
Shri Veda Vyasa Stotram 1 Pashandakhandana

પાષણ્ડખણ્ડન શ્રીવેદવ્યાસસ્તોત્રમ્ ૧

ભીષ્મેણ કામ્યકવને ધર્મરાજં નૃપં પ્રતિ ।
સત્યં સત્યમિતિ શ્લોકો ભુજાવુદ્ધૃત્ય પીવરૌ ॥ ૧॥
ઉક્તઃ કિલ સભામધ્યે કથેયમખિલા સ્ફુટમ્ ।
શેષધર્માશ્ચર્યપર્વ દ્વિતીયાધ્યાય મધ્યગા ॥ ૨॥
અતસ્તસ્ય ભુજાવેવ છેદ્યૌ યદ્યસ્તિ પૌરુષમ્ ।
વ્યાસસ્તુ તાં કથાં ગ્રન્થે નિબબન્ધ પરં સુધીઃ ॥ ૩॥
કિં  યમઃ પાપિનં હન્યાત્કિં  વા પાપસ્ય સાક્ષિણઃ ।
હૃતા સીતા રાવણેનેત્યુક્તે ન હિ જટાયુષઃ ॥ ૪॥
શિરશ્ચિચ્છેદ ભગવાન્ રામો રાજીવલોચનઃ ।
કિન્તુ ભાર્યાપહર્તારં જઘાન યુધિ રાવણમ્ ॥ ૫॥
ઇદં નિદર્શનં પશ્ય માવિવેકે મનઃ કૃથાઃ ।
ઉદ્ધૃત્ય શેષધર્મસ્થ વાક્યાન્યપિ ચ કાનિચિત્ ॥
મન્દાનામુપકારાય દર્શયિષ્યામિ તત્ત્વતઃ ॥ ૬॥
યુધિષ્ઠિર ઉવાચ-
પિતામહ મહાપ્રાજ્ઞ સર્વશાસ્ત્ર વિશારદ ।
કૃષ્ણે ધર્મે ચ મે ભક્તિઃ યથાસ્યાદ્ધિ તથા વદ ॥ ૭॥
ભીષ્મ ઉવાચ-
શ‍ૃણુ પાણ્ડવ વક્ષ્યામિ હરિભક્તિં  સુદુર્લભામ્ ।
શ્રોત્રૂણાં સર્વપાપઘ્નીં  વદતાં ચ યુધિષ્ઠિર ॥ ૮॥
સત્યં સત્યં પુનઃ સત્યમુદ્ધૃત્ય ભુજમુચ્યતે ॥ ૯॥
વેદશાસ્ત્રાત્પરં નાસ્તિ ન દૈવં કેશવાત્પરમ્ ।
સત્યં વચ્મિ હિતં વચ્મિ સારં વચ્મિ પુનઃ પુનઃ ॥ ૧૦॥

અસારે દગ્ધસંસારે સારં યદ્વિષ્ણુ પૂજનમ્ ।
ઉદ્ધૃત્ય સ્વભુજૌ ભીષ્નઃ શશંસ કિલ સંસદિ ॥ ૧૧॥
એવં ચ વ્યાસદેવસ્ય કોપરાધો વિચારય ।
અતો મધ્વમુનેર્વાક્યે ભારતજ્ઞ શિરોમણે ॥ ૧૨॥
ઉદ્ધૃતં બાહુયુગલં યથા ભવતિ વૈતથા ।
ભીષ્માચાર્ય કૃતસ્યોગ્ર શપથસ્ય સમીરિતમ્ ॥ ૧૩॥
યત્ર તદ્વૈ વ્યાસવચઃ શ‍ૃણુતેત્યેવ યોજના ।
તત્તત્ક્રત્ત્યાનુવક્તા ચ શાસ્ત્રાચાર્યોઽહિલસ્ય ચ ॥ ૧૪॥
અશેષ નિગમોદ્ધર્તા હર્તા દુસ્સમયસ્ય ચ ।
મનસ્સઙ્કલ્પ માત્રેણ કુરુપાણ્ડવસેનયોઃ ॥ ૧૫॥
કર્તા સત્યવતી પુત્રો વિહર્તા મુનિમણ્ડલે ।
રાજસૂયસ્ય ચાચાર્યઃ સર્પયાગસ્ય ચ પ્રભુઃ ॥ ૧૬॥
કસ્તસ્ય ભુજયોશ્છેત્તા કિં  વા તચ્છેદ કારણમ્ ।
ભ્રમમૂલા તતસ્સર્વા કથાસીદ્ વ્યાસવૈરિણામ્ ॥ ૧૭॥
રજક દ્રોહતો ભિક્ષોઃ શૂલારોપણ વાક્યવત્ ।
ભ્રામકં તસ્ય શાસ્ત્રં ચ યત્રેત્થં સમુદીરિતમ્ ॥ ૧૮॥
નારીસઙ્ગમ  મત્તોસૌ યસ્માન્મામવમન્યતે ।
યોનિલિઙ્ગ  સ્વરૂપં હિ તસ્માદસ્ય ભવિષ્યતિ ॥ ૧૯॥
ઇતિ પાદ્મપુરાણોક્ત ભ્રગુશાપસ્ય સાહસમ્ ।
પશ્યન્તુ પઞ્ચશીર્ષાણિ ભુજાનાં તુ ચતુષ્ટયમ્ ॥ ૨૦॥
દ્વૌપાદાવુદરંવક્ષઃ કટી ચોરૂ ચ ધૂર્જટેઃ ।
વિચ્છિદ્ય તત્ક્ષણાદેવ પેતુઃ કિલ મહીતલે ॥ ૨૧॥
શિશ્નમાત્રં તૂર્વરિતં તચ્ચ યોન્યાં વિવેશિતમ્ ।
અત્ર પ્રમાણં શૈવાનાં કણ્ઠે કણ્ઠેવલમ્બિની ॥ ૨૨॥
લિઙ્ગમાલૈવ  યા નિત્યં કરે વામે પ્રપૂજ્યતે ।
અતઃ પાદ્મોદિતકથા શૈવાનામપિ સમ્મતા ॥ ૨૩॥
હસ્તવ્વયવતી રમ્ય જટામણ્ડલ મણ્ડિતા ।
પદ્મપાદા શ્યામવર્ણા લસત્કૃષ્ણાજિનોજ્જ્વલા ॥ ૨૪॥

મન્દસ્મિતા ચન્દ્રમુખી બિમ્બોષ્ઠી પઙ્કજેક્ષણા ।
કુન્દ કુડ્મલદન્તાભા સાન્દ્ર કુન્તલ  સઙ્કુલા ॥ ૨૫॥
કન્દર્પકોટિ સદૃશી સૌન્દર્યામ્બુધિ મન્દિરા ।
વન્દારૂણામભયદા વન્દ્યમાના સુરૈર્નરૈઃ ॥ ૨૬॥
અદ્યાપિ પૂજ્યતે વ્યાસપ્રતિમા જ્ઞાનદાયિની ।
ચિત્રકૈર્લિખ્યતે  ભિત્તૌ મન્ત્રશાસ્ત્રેષુ વર્ણ્યતે ॥ ૨૭॥
અહો વ્યાસ ભુજચ્છેદમાશાસાનસ્ય દુર્મતેઃ ।
સ્વદૈવ સર્વગાત્રાણાં ચ્છેદઃ ખેદકરોભવત્ ॥ ૨૮॥
તદ્વૃદ્ધિ  મિચ્ચતો મૂલચ્છેદોભૂત્તવ દુર્જન ।
યદ્વ્યાસાય દ્રુહ્યતસ્તે શિવદ્રોહોભવદ્ ધ્રુવઃ ॥ ૨૯॥
વિવાદ પરિહારાય કથેયં ગ્રથિતાખિલા ।
યતિના વાદિરાજેન વ્યાસકૈઙ્કર્યકામિના ॥ ૩૦॥
ઇતિ શ્રીવાદિરાજપૂજ્યચરણવિરચિતં પાષણ્ડખણ્ડન

શ્રીવ્યાસસ્તોત્રં સમ્પૂર્ણમ્ ॥

